4нче сыйныф
уку дәресе

Тема:   Без кошларга ярдәм итәбез.

 Максат:  Укучыларны Идрис Туктар “Серле тартма” хикәясе белән таныштыру.Сәнгатьле, йөгерек  уку күнекмәләрен  үстерү; яңа сүзләр белән таныштыру; эзлекле фикер йөртү сәләтләрен үстерү; кошларга ярдәм итү, табигатьне саклау кирәклеге турындагы фикерләрен балаларга җиткерү. 
Җиһазлау:  мультемедияле презентация, тарату  өчен биремнәр язылган карточкалар, Идрис Туктар портреты.

Техник чаралар:  мультемедияле проектор, компьютер
Дәреслек: Ф.С.Сафиуллина, К.С.Фәтхуллова. Татар теле: Рус телендә белем бирүче дүртеллык башлангыч мәктәпнең 4нче сыйныфы өчен дәреслек ( рус телендә сөйләшүче балалар өчен ), - Казан, “Мәгариф”, 2005 ел.
Дәрес тибы: ЛГКФ
Метод: әңгәмә.

Дәрес планы.
I. Оештыру.
1) исәнләшү;

2) укучыларны дәрескә әзерләү

II. Актуальләштерү.
1)
өй эшен тикшерү: Зәкия Туфайлованың “Туган ил” шигырен тыңлау.
2)
нәтиҗә ясау.

-  Туган илнең кадерен белергә кирәк, ул бит безнең бер генә. Туган илебезнең табигате бай һәм матур. Табигатьне сакларга кирәк, аңа зыян китермәскә кирәк. Шулай итеп, без бүген нәрсә турында сөйләшербез икән? (Ребус чишү). – 2нче слайд.
1) дәрес максаты белән таныштыру – 3нче слайд.
2) Җылы якларга                                   Бездә кышлаучы    4нче слайд.
китүче кошлар                                       кошлар                                  
Аккош                                                 Карга
Акчарлак                                             Күгәрчен
Карлыгач                                             Кызылтүш
Күке
           Песнәк
Сандугач
           Туркан
Торна
            Чыпчык

       3)  нәтиҗә ясау 
      4) Ял итү.  Кул чәбәкләп,  бездә кышлаучы кошларны күрсәтергә:   
· Аккош         5нче слайд.
· Акчарлак
· Карга
· Карлыгач
· Күгәрчен
· Күке
· Кызылтүш
· Песнәк
· Сандугач
· Торна
· Тукран
· Чыпчык 
         5)   5нче слайд. Кыскача мәгълүмәт бирү.
             Песнәк

             Тукран

             Кызылтүш

             Күгәрчен

             Чыпчык

III. Яңа материал өстендә эш.
1) Портретка карагыз, бу күренекле язучы Идрис Туктар. 

Идрис Туктар (Идрис Ильяс улы Туктаров) — зур тормыш һәм иҗат юлы узган әдип. Ул элекке Уфа губернасының Уфа өязе Сәфәр волосте (хәзерге Башкортстан Республикасының Благовар ра​йоны) Булышлы авылында фәкыйрь игенче гаиләсендә туа. Ун яшеннән Идрис алтын приискасында эшли башлый. Бер үк вакытта өч сыйныфлы рус мәктәбендә белем ала. Соңрак Уфа шәһәрендә дүрт училищеда, 1932— 1936 елларда Казан дәүләт педагогия инсти​тутында укый. 1915 елның көзендә солдатка алына. И. Туктар өч сугышта: Беренче бөтендөнья һәм Граж​даннар сугышында, Бөек Ватан сугышы фронтларында тупчы булып сугыша. Сугыштан соңгы елларда Тат-рабфакта, Киевта суднолар төзү техникумында укыта, Яшел Үзән шәһәр китапханәсендә мөдир, күптиражлы газета редакциясендә тәрҗемәче булып эшли.

Әдәбият өлкәсендәге хезмәтләре өчен әдип «Почет Билгесе» ордены белән бүләкләнә.

И. Туктар 1982 елның 20 октябрендә вафат була.

      И. Туктар төрле жанрларда көчен сынап карый. Аеруча ул кыска хикәяләр жанрында сәләтен күрсәтә. Балалар өчен язылган һәр хикәясе күләм ягыннан кыска, фикергә бай, образ​лары онытылмаслык. «Серле тартма», «Урман букеты», «Кышкы урман» кебек хикәяләрендә дә кошларга һәм җәнлекләргә ярдәм итү, табигатьне саклау кирәклеге турындагы фикерләрен балаларга җиткерә.
2) Бүген без сезнең белән аның “Серле тартма” хикәясе белән танышабыз.
3) Текст өстендә эш.

- сәнгатьле уку;

        - Серле тартманың сере нинди?
       - эчтән уку;

       - чырбылап уку;

        - 2 укучы укып күрсәтә
IV. Ныгыту

Бирем. Җөмләләрне хикәя эчтәлеге тәртибендә урнаштырыгыз.

· Шуңа күрә, балалар, кошларны ашату өчен, серле тартма ясагыз.
· Мин – серле тартма.

· Бу тартма бик гади. 

· Шунда ук  күгәрченнәр, чыпчыклар киләләр. 

· Кыш көне кошларга азык табу бик авыр. 

· Телим икән - күгәрченнәр, чыпчыклар киләләр.
                    Нәтиҗә. Җаваплар

     Мин – серле тартма. 
· Телим икән - күгәрченнәр, чыпчыклар киләлә. 
· Бу тартма бик гади. 
·  Шунда ук  күгәрченнәр, чыпчыклар киләләр. 
· Кыш көне кошларга азык табу бик авыр. 
· Шуңа күрә, балалар, кошларны ашату өчен, серле тартма ясагыз. 
 Бирем. Сорауларга җавап бирегез.
          Серле тартманың сере нинди?
· Ни өчен кошлар серле тартманың янына үзләре үк очып киләләр?
· Кышын көннәр нинди?
· Кыш көне кошларга азык табуы авырмы?
· Сез кошларга ничек булышсыз?
· Автор сезгә нишләргә куша?
 Бирем. Җөмләләрне дәвам итегез.
· Тартма эчендә  серле көч бар, чөнки (птицы сами прилетают).
· Тартма эченә ярма,бодай яки ипи салырга кирәк, шуңа күрә (голуби, воробьи прилетают).
· Кыш көне кошларга азык табу бик кыен, шуңа күрә (делайте кормушки).
Кечкенә хикәя төзү ( вакыт калса):

 Без кошларга ярдәм итәбез
V. Өй эше бирү: 6нчы күнегү, 74 нче бит (эчтәлеген сөйләргә), яңа сүзләрне ятларга.
VI. Йомгаклау.
Балалалар үзләре ясаган серле тартмаларны күрсәтәләр.
